КОМИ РЕСПУБЛИКАЛӦН
ОЛАНПАС
Коми Республика мутасын туй вывті ветлӧмсӧ
котыртан юкӧнын ӧткымын юалӧм йылысь
Примитӧма Коми Республикаса
Каналан Сӧветӧн   
                                        2019 вося урасьӧм тӧлысь 21 лунӧ
Тайӧ Оланпасыс “Россия Федерацияын туй вывті ветлӧмсӧ котыртӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпас серти (водзӧ – Федеральнӧй Оланпас) ладмӧдӧ Коми Республика мутасын туй вывті ветлӧмсӧ котыртӧмкӧд йитчӧм ӧткымын юалӧм (водзӧ – туй вывті ветлӧмсӧ котыртӧм).
Тайӧ Оланпасын вӧдитчан кыввежӧртасъясӧн да терминъясӧн вӧдитчӧны вежӧртасъясын, кутшӧмъясӧс урчитӧма Федеральнӧй оланпасӧн да туй вывті ветлӧмсӧ котыртан сфераын Россия Федерацияса мукӧд федеральнӧй нормативнӧй инӧда актӧн.
1 статья
Туй вывті ветлӧмсӧ котыртан юкӧнын Коми Республикаса Каналан Сӧветлӧн уджмогъясӧ пырӧны:
1) туй вывті ветлӧмсӧ котыртан юкӧнын Коми Республикаса оланпасъяс примитӧм;
2) туй вывті ветлӧмсӧ котыртан юкӧнын Коми Республикаса оланпасъясӧ кутчысьӧм да найӧс олӧмӧ пӧртӧм бӧрся контроль збыльмӧдӧм;
3)  мукӧд уджмог, кутшӧмъясӧс федеральнӧй оланпастэчасӧн пыртӧма Россия Федерацияса субъектъяслӧн оланпас пыртысь (бӧрйӧм) канму власьт органъяслӧн уджмогъясӧ.
2 статья
1. Туй вывті ветлӧмсӧ котыртан юкӧнын Коми Республикаса Веськӧдлан котырлӧн уджмогъясӧ пырӧны:
1) туй вывті ветлӧмсӧ котыртан юкӧнын Россия Федерацияса канму политика серти туй вывті ветлӧмсӧ котыртан юкӧнын дінму политика лӧсьӧдӧм да збыльмӧдӧм;
2) дінму либӧ муниципалитеткостса тӧдчанлуна автомашина туйяс вывті ветлӧмсӧ котыртӧм да сы бӧрся мониторинг нуӧдӧм;
3) Федеральнӧй оланпаслӧн 11 статьяса 1 юкӧнын индӧм мероприятиеяс збыльмӧдӧмӧн дінму либӧ муниципалитеткостса тӧдчанлуна автомашина туйяс вывті ветлӧмсӧ котыртан окталунсӧ могмӧдӧм;
4) торъя пӧлӧс (сикас), категория, экология класс, пассажиръясӧн тырӧм транспорт средствояс серти, а сідзжӧ торъя лунъяс да суткичӧжся кад серти транспорт средствояслысь ветлӧмсӧ кад кежлӧ дзескӧдӧм либӧ дугӧдӧм пыртӧм сы могысь, медым могмӧдны дінму либӧ муниципалитеткостса тӧдчанлуна автомашина туйяс вывті ветлӧмсӧ котыртан окталунсӧ;
5) Федеральнӧй оланпаслӧн 11 статьяса 9 юкӧнӧн урчитӧм случайясын компенсация мероприятиеяс збыльмӧдӧм (пассажиръясӧс да багаж пыр ӧткодя новлӧдлан маршрутъяслӧн уджлысь ногтуйсӧ бурмӧдӧм, пыр ӧткодя новлӧдлан выль маршрутъяс восьтӧм либӧ пыр ӧткодя новлӧдлан уджалысь маршрутъяслысь новлӧдлыны позянлунсӧ содтӧм, парковкаяс (паркуйтчанінъяс) котыртӧм, инфраструктура сӧвмӧдӧм сы могысь, медым могмӧдны велосипедистъяслысь ветлӧмсӧ, татшӧм сяма мукӧд мероприятие), кутшӧмъясӧс веськӧдӧма олысьясӧс транспортӧн могмӧдан ногтуйсӧ бурмӧдӧм вылӧ;
6) дінму либӧ муниципалитеткостса тӧдчанлуна автомашина туйяс вывті ветлӧмсӧ котыртан техническӧй средствояс сувтӧдӧм, вежӧм, разьӧм да видзӧм;
7) дінму либӧ муниципалитеткостса тӧдчанлуна автомашина туйяс вылын меститчӧм ӧтув вӧдитчан парковкаяслысь реестр нуӧдӧм;
8) дінму либӧ муниципалитеткостса тӧдчанлуна, меставывса тӧдчанлуна автомашина туйяс вылын меститчӧм ӧтув вӧдитчан парковкаяслысь реестр нуӧдан пӧрадок урчитӧм;
9) дінму либӧ муниципалитеткостса тӧдчанлуна автомашина туйяс вывті ветлӧмсӧ котыртӧм серти мероприятиеяс збыльмӧдӧм серти уджъяс вӧчӧм да услугаяс сетӧм вылӧ Коми Республикаса республиканскӧй сьӧмкудлысь сьӧм овмӧсын ӧтувъя рӧскодлысь нормативъяс вынсьӧдӧм, кутшӧмъясӧс индӧма Федеральнӧй оланпаслӧн 5 статьяса 1 юкӧнлӧн          13 пунктӧн урчитӧм методика серти;
10) Федеральнӧй оланпаслӧн 5 статьяса 1 юкӧнлӧн 14 пунктӧн урчитӧм методическӧй вӧзйӧмъяс серти дінму либӧ муниципалитеткостса тӧдчанлуна автомашина туйяс вылын, меставывса тӧдчана автомашина туйяс вылын мынтан парковкаясӧн вӧдитчӧмысь мынтӧмлысь мында арталан методика индӧм, а сідзжӧ сылысь медыджыд мындасӧ урчитӧм;
11) Федеральнӧй оланпаслӧн 13 статьяса 10 юкӧнын индӧм пӧрадокын да кадколастъясӧ олысьяслы мынтан парковкаяс дасьтӧм да наӧн вӧдитчӧм йылысь помшуӧм дасьтӧм йылысь юӧртӧм;
12) туй вывті ветлӧмсӧ котыртан комплекснӧй схемаяс сӧгласуйтӧм, кутшӧмъясӧс лӧсьӧдӧны муниципальнӧй районлӧн, кар кытшлӧн либӧ кар овмӧдчӧминлӧн мутаслы либӧ налӧн юкӧнъяслы, а сідзжӧ некымын муниципальнӧй районлӧн, кар кытшлӧн либӧ кар овмӧдчӧминлӧн мутасъяслы, кутшӧмъяслӧн эм ӧтувъя мудор;
13) туй вывті ветлӧмсӧ котыртан комплекснӧй схемаяс, кутшӧмъясӧс лӧсьӧдӧны муниципальнӧй районлӧн, кар кытшлӧн либӧ кар овмӧдчӧминлӧн мутаслы либӧ налӧн юкӧнъяслы, а сідзжӧ некымын муниципальнӧй районлӧн, кар кытшлӧн либӧ кар овмӧдчӧминлӧн мутасъяслы, кутшӧмъяслӧн эм ӧтувъя мудор, сӧгласуйтӧм вылӧ уполномочитӧм органъяслысь да организацияяслысь лыддьӧг урчитӧм;
14) Федеральнӧй оланпаслӧн 18 статьяса 8 юкӧнӧн урчитӧм пӧрадокын туй вывті ветлӧмсӧ котыртан проектъяс вынсьӧдӧм, кутшӧмъясӧс лӧсьӧдӧны дінму либӧ муниципалитеткостса тӧдчанлуна автомашина туйяслы либӧ налӧн участокъяслы;
15) туй вывті ветлӧмсӧ котыртан проектъяс, кутшӧмъясӧс лӧсьӧдӧны дінму либӧ муниципалитеткостса тӧдчанлуна автомашина туйяслы либӧ налӧн участокъяслы, сӧгласуйтӧм вылӧ уполномочитӧм органъяслысь да организацияяслысь лыддьӧг урчитӧм;
16) туй вывті ветлӧмсӧ котыртан проектъяс сӧгласуйтӧм, кутшӧмъясӧс лӧсьӧдӧны меставывса тӧдчанлуна автомашина туйяслы либӧ налӧн участокъяслы, мукӧд автомашина туйлы либӧ налӧн участокъяслы, кутшӧмъяс меститчӧны муниципальнӧй юкӧн мудоръясын, сэк, кор меставывса тӧдчанлуна автомашина туйясыс либӧ налӧн участокъясыс дінму либӧ муниципалитеткостса тӧдчанлуна автомашина туйяс дорынӧсь;
17) туй вывті ветлӧмсӧ котыртан юкӧнын дінмуын канму контроль збыльмӧдӧм;
18) туй вывті ветлӧмсӧ котыртан юкӧнын дінмуын канму контроль збыльмӧдан пӧрадок урчитӧм;
19) дінму либӧ муниципалитеткостса тӧдчанлуна автомашина туйяс вывті ветлӧмсӧ котыртӧм серти мероприятиеяс збыльмӧдӧм дорӧ ӧтйӧза ӧтувъясӧс корӧм;
20) федеральнӧй оланпастэчас серти мукӧд уджмог.
2. Туй вывті ветлӧмсӧ котыртан юкӧнын тайӧ статьялӧн 1 юкӧнса 2, 3, 5 – 12, 14, 16, 17, 19 пунктъясын индӧм уджмогъяссӧ збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган.
3 статья 
1. Тайӧ Оланпасыс вынсялӧ сійӧс официальнӧя йӧзӧдан лунсянь.
2. Коми Республикаса Веськӧдлан котырлы:
1) лӧсьӧдны ассьыс нормативнӧй инӧда актъяссӧ тайӧ Оланпас серти;
2) примитны тайӧ Оланпас збыльмӧдӧмсӧ могмӧдысь нормативнӧй инӧда актъяс.
Коми Республикаса Юралысь




       С.А. Гапликов
Сыктывкар
2019 вося рака тӧлысь 5 лун

